
मद्रास अनुसंधान कें द्र में समुद्री मछली 
अवतरण के आकलन पर प्रशिक्षण 
कार्यक्रम

भा कृ अनु प – केन्द्रीय समुद्री मात्स्यिकी अनुसंधान 

संस्थान के मद्रास अनुसंधान कें द्र ने दिनांक 6-10, 

मई 2019 के दौरान ‘तमिलनाडु के समुद्री मछली 

अवतरण के आकलन को बढ़ती कणिकता एवं 

सटीकता सहित सुधारने हेतु विकसित तरीके एवं 

उपकरण का अनुप्रयोग’ पर पांच दिवसीय प्रशिक्षण 

कार्यक्रम आयोजित किया गया। यह प्रशिक्षण कार्यक्रम 

निधिबद्ध परियोजना मात्स्यिकी प्रबंधन के लिए टिकाऊ 

आजीविका तमिलनाडु के समुद्री मछली अवतरण 

के आकलन के भाग के रूप में आयोजित किया गया 

और इस में मात्स्यिकी विभाग, तमिल नाडु सरकार के 

अधिकारियों को दिया गया वर्धित प्रतिचयन प्रशिक्षण 

भी सम्मिलित था।

प्रशिक्षण में प्रदर्शिनी कार्यप्रणाली, एनमीन ऐप 

का सॉफ्टवेयर अनुप्रयोग, विश्लेषण एवं आकलन, 

आकलन प्रक्रिया पर व्यावहारिक प्रशिक्षण, विविध 

संपदाओ ं (मोलस्कन, तलमज्जी, वेलापवर्ती एवं 

क्रस्टेशियन) की पहचान के लिए युक्तियाँ निहित 

थीं। डॉ. जे. जयशंकर, प्रधान वैज्ञानिक, एफ आर 

ए प्रभाग, कोच्ची एवं एफ आइ एम एस यु एल-।।, 

घटक-।।। का नोडल अधिकारी, डॉ. एम. शिवदास, 

प्रधान वैज्ञानिक, डॉ. पी. टी. शारदा, प्रधान वैज्ञानिक, 

डॉ. शोभा किषकूडन, प्रधान वैज्ञानिक, डॉ. ई. एम. 

चंद्रप्रज्ञदर्शिनी, वैज्ञानिक, श्री डी. पुगषेंदी, सहायक 

मुख्य तकनीकी अधिकारी, श्री वी. जोसफ सेवियर, 

वरिष्ठ तकनीशियन, श्री एन. रुद्रमूर्ती, वरिष्ठ तकनीकी 

अधिकारी ने सत्रों का संचालन किया। प्रशिक्षण के 

सहभागियों को द्विभाषी रूप में तैयार किए गए प्रमाण 

पत्रों का वितरण किया गया।

ससं्थान की गतिविधियों में हिन्दी

प्रमाण पत्र वितरण



सी एम एफ आर आइ | अर्ध वार्षिक हिन्दी गृह पत्रिका | अंक 4, जनवरी – जून 201923

मंत्रालय की पुस्तिका में सी एम एफ आर 
आइ की उपलब्धियॉं

कृषि एवं किसान कल्याण मंत्रालय, भारत सरकार द्वारा 

प्रकाशित मोदी सरकार के 42 महीने और मोदी सरकार 

के 4 साल नामक पुस्तिकाओ ं में सी एम एफ आर 

आइ द्वारा विकसित उत्पादों और पिजंरा मछली पालन 

प्रौद्योगिकी पर प्रकाश डाला गया है।


